
Критерии оценивания контрольных измерительных материалов 

(билетов) для проведения в 2022 году 

основного государственного экзамена 

по МАРИЙСКОЙ (ГОРНОЙ) ЛИТЕРАТУРЕ 

 

Кырык мары литература доно  

кытырымы (устный) вӓшештӹшӹм ӓклӹмӓш 

 

Тыменьшӹвлӓн вӓшештӹшӹштӹм ӓклӹмӹ годым теве ма шотыш 

нӓлӓлтеш: 

1. Текстӹм пӓлӹмӓш дӓ произведенин идейно-художественный 

содержанижӹм ынгылымаш. 

2. Событивлӓн вӓш кӹлдӓлт шалгымыштым, геройвлӓн сӹрӹштӹм, 

малын тенге ӓль вес семӹнь ӹштӹмӹштӹм ынгылдарен мыштымаш. 

3. Произведенин идейно-эстетический содержанижӹм пачын пумашты 

сӹлнӹ шая йöнӹн вӓржӹм ынгылымаш. 

4. Литература теори доно кӹлдӓлтшӹ ынгылымашвлӓм пӓлӹмӓш дӓ 

произведенивлӓм ланзылымы годым тидӹ пӓлӹмӓшӹм кычылт мыштымаш. 

5. Сӹлнӹ шаяан произведеним, сирӹмӹ жепшӹм шотыш нӓлӹн, 

тагачшы кечӹн ланзылен мыштымаш. 

6. Литературный нормым шотыш нӓлӹн попен мыштымаш, ответӹм 

ынгылен дӓ рӓдӹн шайышт пумаш, яжон дӓ сӹлнӹн лыдмаш. 

Цилӓ тидӹм шотыш нӓлӹн, отметкӹвлӓ шӹндӓлтӹт. 

«5» отметка шӹндӓлтеш: тыменьшӹ произведенин текстшӹм яжон дӓ 

келгӹн пӓлӓ: событивлӓ лоштышы кӹлӹм, геройвлӓн сӹрӹштӹм, малын 

тенге ӹштӹмӹштӹм ынгылдарен мышта; произведенин идейно-эстетический 

содержанижӹм пачын пумашты сӹлнӹ шая йöнӹн рольжым пӓлемден 

кердеш; сӹлнӹ шаяан произведеним ланзылымы годым литература теори 

гӹц нӓлмӹ пӓлӹмӓшӹм кычылт мышта; ӹшке вӓшештӹшӹжӹм 

пингӹдемдӓш текстӹм кычылтеш; итӹрӓ литературный йӹлмӹ доно попа. 



«4» отметка шӹндӓлтеш: тетя произведенин текстшӹм яжон дӓ келгӹн 

пӓлӓ: событивлӓ лоштышы кӹлӹм, геройвлӓн сӹрӹштӹм, малын тенге 

ӹштӹмӹштӹм ынгылдаен мышта; произведенин идейно-эстетический 

содержанижӹм пачын пумашты сӹлнӹ шая йöнӹн рольжым пӓлемден 

кердеш; сӹлнӹ шаяан произведеним ланзылымы годым литература теори 

гӹц нӓлмӹ пӓлӹмӓшӹм кычылт мышта; ӹшке вӓшештӹшӹжӹм 

пингӹдемдӓш текстӹм кычылтеш; итӹрӓ литературный йӹлмӹ доно попа. 

Но ответӹштӹ ик-кок самынь улы. 

«3» отметка шӹндӓлтеш: тыменьшӹ произведенин текстшӹм тӹнг 

шотышты пӓлӓ: тӹнг событивлӓ лоштышы кӹлӹм, геройвлӓн сӹрӹштӹм, 

малын тенге ӹштӹмӹштӹм ынгылдарен мышта; произведенин идейно-

эстетический содержанижӹм пачын пумашты сӹлнӹ шая йöнӹн рольжым 

пӓлемден кердеш; литература теорин тӹнг ядмашвлӓжӹм пӓлӓ, но 

произведеним ланзылымы годым тидӹ пӓлӹмӓшӹм цилӓок ак кычылт; ӹшке 

шанымашым келесӹмӹ годым текстӹм яжон кычылт ак мышты, тӹдӹм 

хударакын ланзыла. Ответӹштӹ икманяр самынь улы, куштылгын шайышт 

мыштымаш ак шижӓлт, рӓдӹ лыгалтеш, йӹлмӹ самыньвлӓӓт пӓлдӹрнӓт.  

«2» отметка шӹндӓлтеш: тыменьшӹ произведенин содержанижӹ 

семӹнь тӹнг ядмашеш ответӹм ак пӓлӹ; тӹнг геройвлӓн сӹрӹштӹм, малын 

тенге ӹштӹмӹштӹм ынгылдарен ак мышты; произведенин идейно-

эстетический содержанижӹм пачын пумашты сӹлнӹ шая йöнӹн рольжым ак 

пӓлӹ; литература теори гӹц керӓл терминологин мам анжыктымыжым ак 

ӓштӹ; литературный йӹлмӹ доно яжон попен ак керд; йӹлмӹм 

сӹлнештӓрӹмӹ йöнвлӓм кычылт ак мышты.  

«1» отметка шӹндӓлтеш: тыменьшӹ произведенин содержанижӹм 

изишӓт ак пӓлӹ, билетӹштӹ пӓлемдӹмӹ тӹнг ядмашвлӓм ак ынгылы, 

шайышт ак мышты, олен, худан лыдеш. 

 

 


